
ՀՀ կառավարության որոշման նախագծի 
      ՀՀ ՏԿԵ նախարարության Պետական գույքի կառավարման կոմիտե է դիմել «Միջազգային էներգետիկ կորպորացիա» ՓԲ ընկերության (այսուհետ՝ Ընկերություն) լիազորված անձ Արևիկ Սիմոնյանը՝ (դիմումի պատճենը կցվում է) տեղեկացնելով, որ Ընկերությունը որոշում է կայացրել վերջինիս սեփականությունը հանդիսացող «MERCEDES-BENZ» մակնիշի,  SPRINTER 524 տիպարի, 664 OV 61 հաշվառման համարանիշի (թողարկման տարեթիվը՝ 2013 թվական, նույնացման համարը՝ WDB9066551S799549) տրանսպորտային միջոցը նվիրել Հայաստանի Հանրապետությանը՝ ի դեմս Պետական պահպանության ծառայությանը։
Նախագծով առաջարկվում է որպես նվիրատվություն Հայաստանի Հանրապետությանն ընդունել «Միջազգային էներգետիկ կորպորացիա» փակ բաժնետիրական ընկերությանը  սեփականության իրավունքով պատկանող «MERCEDES-BENZ» մակնիշի,  SPRINTER 524 տիպարի, 664 OV 61 հաշվառման համարանիշի (թողարկման տարեթիվը՝ 2013 թվական, նույնացման համարը՝ WDB9066551S799549) տրանսպորտային միջոցը և ամրացնել Պետական պահպանության ծառայությանը՝ վերջինիս կողմից շահագործելու նպատակով։
Նախագծում սահմանվել է նաև դրույթ, որ Գույքի պահպանման ծախսերը կատարվեն Հայաստանի Հանրապետության պետական բյուջեով Պետական պահպանության ծառայությանը հատկացվող միջոցների հաշվին։
[bookmark: _GoBack]ՀՀ պետական պահպանության ծառայության գրությամբ ներկայացված տեղեկատվության համաձայն Ծառայության ավտոտնտեսությունում առկա միկրոավտոբուսների քանակը երբեմն չի բավարարում ծառայության առջև դրված խնդիրների և գործառույթների իրականացման համար։ «MERCEDES-BENZ» մակնիշի,  SPRINTER 524 տիպարի, 664 OV 61 հաշվառման համարանիշի տրանսպորտային միջոցը գտնվում է տեխնիկապես անթերի վիճակում, իսկ վազքը կազմում է ընդամենը 4116 կմ և այն անհրաժեշտ է ՀՀ պետական պահպանության ծառայության կարիքների համար, ուստի ՀՀ պետական պահպանության ծառայությունը նպատակահարմար է գտնում ընդունել «Միջազգային էներգետիկ կորպորացիա» ՓԲԸ-ի կողմից Հայաստանի Հանրապետությանը կատարվող նվիրատվությունը։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետ կառավարման, արդյունավետության և գրավչության բարձրացմանը, հաշվառմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ «Որպես նվիրատվություն գույք ընդունելու և ամրացնելու մասին» ՀՀ կառավարության որոշման նախագծի համաձայն նախատեսվում է «MERCEDES-BENZ» մակնիշի,  SPRINTER 524 տիպարի, 664 OV 61 հաշվառման համարանիշի 2013 թվականի արտադրության տրանսպորտային միջոցն ընդունել որպես պետական սեփականություն և ամրացնել Պետական պահպանության ծառայութնաը, որի արդյունքում կարծում ենք հնարավորություն կստեղծվի նորացնել ծառայության կողմից շահագործվող տրանսպորտային միջոցները, որն ուղղված կլինի թե՛ ծառայության կողմից իրականացվող գործառույթների արդյունավետության բարձրացմանը, թե՛ ծառայությունում առկա շահագործվող գույքի արդյունավետության բարձրացմանը։
 «Որպես նվիրատվություն գույք ընդունելու և ամրացնելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:




